
ᐱᔾᔪᑎᖏᑦ 
ᖁᔭᓈᖅᑕᐅᖁᓪᓗᒋᑦ ᐋᖅᑭᒃᓯᒪᓂᖏᑦ ᐊᑐᐊᒐᐃᑦ ᐆᒪᔪᓕᕆᓂᕐᒧᑦ ᐱᖁᔭᕐᒥ 

ᐊᒃᑑᕝᕙ 22, 2006 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᖃᕐᓂᖓᑦ #12 

ᑐᓂᔭᐅᔪᖅ ᓄᓇᕗᑦ ᒐᕙᒪᒃᑯᖏᓐᓂ 
 

ᐱᒋᐊᕐᓂᖓᑦ 
 
ᖁᔭᓈᖅᑕᐅᓂᖏᑦ ᐋᖅᑭᒃᓯᒪᔪᑦ ᐊᑐᐊᒐᐃᑦ ᐊᒻᒪᓗ ᑰᑕᖏᑦ ᐊᒻᒪᓗ ᑰᑕᖃᙱᑦᑐᑦ ᑭᓪᓕᖃᖅᑎᑕᐅᓂᖏᑦ ᑖᒃᑯᓇᓂ 
ᐊᑐᐊᒐᕐᓂᒃ ᐃᓱᒪᒋᔭᐅᓂᖃᕐᓂᖓᓄᑦ ᐋᖅᑭᓱᖅᑕᐅᓯᒪᔪᑦ ᐊᑐᐊᒐᐃᑦ ᐊᒻᒪᓗ ᑎᓕᓯᔾᔪᑏᑦ ᑐᓂᔭᐅᔪᑦ 
ᐊᖏᖅᑕᐅᖁᔭᐅᓪᓗᑎᑦ ᐊᑐᓕᖅᑎᑕᐅᖁᔭᐅᕗᑦ ᐃᓇᖏᖅᑕᐅᒐᔭᕐᓗᑎᑦ.  ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐊᖏᙱᒃᑯᑦ ᐃᓚᖏᓐᓂ ᑰᑕᖃᙱᑦᑐᑦ ᑭᓪᓕᖃᖅᑎᑕᐅᓂᖏᑦ ᐊᒻᒪᓗ ᐊᖑᓇᓱᒃᑕᐅᔪᓐᓇᖅᑐᑦ ᑲᑎᑦᑐᒋᑦ, ᐃᓗᓕᖏᑦ 
ᖁᔭᓈᖅᑕᐅᔪᑦ ᐊᓯᔾᔨᖅᑕᐅᔪᓐᓇᕋᔭᖅᐳᑦ.  ᐱᔾᔪᑎᖏᑦ ᖁᔭᓈᖅᑕᐅᖁᔭᐅᔪᑦ ᐅᖃᖅᑕᐅᓯᒪᔪᑦ ᑕᕝᕙᓂ ᐸᐃᑉᐹᕐᒥ  
ᐃᓚᓕᐅᑎ’ᒋᔭᐅᕗᑦ ᐱᔾᔪᑎᖏᓐᓂ ᐅᖃᖅᓯᒪᒌᖅᑐᓂ ᓄᓇᕗᑦ ᒐᕙᒪᒃᑯᖏᑕ ᑲᑎᑦᑐᒋᑦ ᐊᖑᔭᐅᔪᓐᓇᖅᑐᑦ ᐅᓂᒃᑳᑦ 
ᐊᒻᒪᓗ ᐱᔾᔪᑎᖏᑦ ᓄᑖᕐᒥᒃ ᑰᑕᖃᙱᑦᑐᑦ ᑭᓪᓕᖃᖅᑎᑕᐅᖁᔭᐅᓂᖏᑦ. 
 
 
 ᐊᖏᔪᑦ ᓂᕐᔪᑏᑦ ᐊᖑᔭᐅᓂᖏᑕ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᐅᔪᑦ ᒫᓐᓇ ᐊᐅᓚᓂᖃᖅᑎᑦᑎᕗᑦ ᐊᖑᓇᓱᑦᑕᐅᓂᖏᑕ ᐊᖏᔫᑏᑦ ᓂᕐᔪᑏᑦ.  ᐃᓇᖏᖅᑕᐅᒐᔭᖅᑐᑦ 
ᓄᑖᕐᓂᒃ ᐃᓗᓕᖃᖅᑎᑕᐅᓕᕐᓗᑎ ᐅᑯᓂᖓ  
• ᐊᖑᓇᓱᐊᕐᓂᕐᒧᑦ ᐊᑐᐊᒐᑦ 
• ᓂᕐᔪᑎᓂ ᐊᖑᓂᖅ ᐊᒻᒪᓗ ᐱᓯᒪᑦᑎᔪᓐᓇᕐᓂᖏᑕ ᐊᒥᓲᓂᖏᑦ ᑎᓕᓯᔾᔪᑎᐅᔪᖅ 
• ᓚᐃᓴᓐᓯᖏᑦ ᐊᒻᒪᓗ ᓂᕕᖓᑖᓖᑦ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᖏᑦ ᐊᑐᐊᒐᖏᑦ 
• ᓇᓄᐃᑦ ᐊᒥᓲᓂᖏᑦ ᐊᖑᔭᐅᔪᓐᓇᕐᓂᖏᑦ ᑎᓕᓯᔾᔪᑎᐅᔪᖅ 
• ᐅᓂᒃᑳᓕᐅᕈᑎᖃᕆᐊᖃᕐᓂᖏᑦ ᐊᑐᐊᒐᑦ 
• ᐊᑭᐅᔪᓄᑦ ᐊᑐᐊᒐᑦ 
 
ᐅᑯᐊ ᑕᕝᕙ ᐃᓗᓕᖏᑦ ᐊᑐᖅᑕᐅᔭᕆᐊᖃᕈᓐᓃᖅᑐᑦ:  
• ᐃᓗᓕᖏᑦ ᐱᔾᔪᑎᓖᑦ ᐊᒧᔭᐅᓂᖏᑦ ᓂᕕᖓᑖᑦ, ᐊᒥᓲᓂᖏᑦ ᐊᖑᔭᐅᔪᓐᓇᖅᑐᑦ ᑲᒪᒋᔭᐅᓂᐊᓕᕐᓂᖏᓐᓄᑦ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ. 
• ᐆᒪᔪᕐᓂᐊᕋᒃᓴᐅᙱᓐᓂᖓᓂ ᐆᒪᔪᕐᓄᑦ ᐅᑎᖅᑕᖅᑐᓄᑦ, ᐱᔾᔪᑎᒋᓪᓗᒍ ᓄᑖᑦ ᑰᑕᖃᙱᑦᑐᑦ 

ᑭᓪᓕᖃᖅᑎᑕᐅᓂᖏᑦ ᐊᒻᒪᓗ ᐊᒥᓲᓂᖏᑦ ᐊᖑᔭᐅᔪᓐᓇᖅᑐᑦ ᓈᒻᒪᒃᑲᔭᕐᒪᑕ ᐊᐅᓚᑕᐅᓗᑎᑦ ᐆᒪᔪᐃᑦ 
ᐊᖑᔭᐅᔪᓐᓇᕐᓂᖏᑦ ᐅᑯᐊ:  
• ᐊᒃᖤᐃᑦ, ᐊᒡᕼᐊᐃᑦ (ᑲᔪᑦ) ᐊᒻᒪᓗ ᓇᓄᐃᑦ 
• ᑐᒃᑑᔭᐃᑦ 
• ᐊᒪᕈᐃᑦ 
• ᑐᒃᑐᐃᑦ (ᓄᓇᑖᖃᑕᐅᓯᒪᙱᑦᑐᓄᑦ ᐊᖑᓇᓱᒃᑎᓄᑦ)  

 
ᐅᑯᐊ ᐃᓗᓕᖏᑦ ᑐᕌᖓᓂᖃᙱᒻᒪᑕ ᓄᓇᕗᒧᑦ:  
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᐊᖏᕈᑎᖏᑦ ᑲᑎᒪᔨᕋᓛᑦ ᓄᓇᖃᖅᑳᖅᑐᒥᓃᑦ ᐱᔪᓐᓇᐅᑎᖃᕆᐊᓖᑦ ᐊᒻᒪᓗ 

ᑲᓇᑕᒥ ᒐᕙᒪᖓᑦ 
• ᑎᑎᕋᖅᓯᒪᓂᖏᑦ ᓇᐹᖅᑐᓕᒻᒥ ᐅᒥᖕᒪᐃᑦ ᐊᒻᒪᓗ ᓰᐲᑦ, ᑖᒃᑯᐊ ᓄᓇᕗᒦᑉᐸᙱᓐᓂᖏᓐᓄᑦ  
 
ᖃᐅᔨᒪᔭᐅᓕ: ᑕᒪᐃᓐᓂ ᒫᓐᓇᐅᔪᖅ ᐋᖅᑭᒃᑕᐅᓯᒪᓂᖏᑦ ᑎᑎᖅᓯᒪᔪᑦ ᐱᔾᔪᑎᓖᑦ ᐅᒥᖕᒪᓄᑦ ᐃᓇᖏᕈᑕᐅᔾᔮᙱᓚᑦ 

ᑭᓯᐊᓂ ᓄᑖᕐᒥᒃ ᑲᑎᖅᓱᖅᓯᒪᔪᓂᒃ ᑰᑕᖃᙱᑦᑐᑦ ᑭᓪᓕᖃᖅᑎᑕᐅᓂᖏᑦ ᐊᒻᒪᓗ ᐊᒥᓲᓂᖏᑦ ᐊᖑᔭᐅᔪᓐᓇᖅᑐᑦ 
ᐊᖏᖅᑕᐅᑉᐸᑕ ᐊᒻᒪᓗ ᐊᑐᓕᖅᑎᑕᐅᓗᑎᑦ ᐊᑐᐊᒐᖏᑦ ᐅᒥᖕᒪᓄᑦ. 
 
 ᑎᖕᒥᐊᓕᕆᓂᕐᒧᑦ ᐊᑐᐊᒐᑦ 
  
ᑖᒃᑯᐊ ᐊᑐᐊᒐᐅᔪᖅ ᒫᓐᓇ ᒪᓕᑦᑕᐅᔭᕆᐊᖃᕐᒪᑕ ᑎᖕᒥᐊᖅᑕᐅᓂᖏᓐᓂᒃ, ᐱᓯᒪᔭᐅᓂᖏᓐᓂᒃ ᐊᒻᒪᓗ 
ᓂᐅᕕᐊᖑᑎᑕᐅᓂᖏᓐᓂᒃ ᑎᖕᒥᐊᑦ.  ᐃᓇᖏᖅᑕᐅᔾᔪᑎᖃᓗᐊᕋᔭᖅᑐᑦ ᓄᑖᕐᓂᒃ ᑎᑎᕋᖅᓯᒪᔪᓂᒃ ᐅᑯᓄᖓ 
 
• ᐊᖑᓇᓱᐊᕐᓂᕐᒧᑦ ᐊᑐᐊᒐᑦ 
• ᑎᖕᒥᐊᓕᕆᓂᕐᒧᑦ ᐊᒥᓲᓂᖏᑦ ᐱᔭᐅᔪᓐᓇᖅᑐᑦ ᑎᓕᓯᔾᔪᑎᐅᔪᖅ 
• ᐆᒪᔪᕐᓂᐊᕋᓱᐊᑲᐃᓐᓇᕐᓇᐅᑉ ᑎᓕᓯᔾᔪᑎᖏᑦ  
 
ᐅᑯᐊ ᐃᓗᓕᖏᑦ ᑎᑎᕋᖅᓯᒪᔪᑦ ᐊᑐᖅᑕᐅᔭᕆᐊᖃᕈᓐᓃᖅᐳᑦ:  
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᐱᑭᐅᖏᑦ ᑭᒡᒐᕕᐊᕐᔪᐃᑦ, ᑕᒪᓐᓇ ᑕᐃᒪᐃᓐᓂᖓᑦ ᓇᓗᓇᐃᔭᖅᓯᒪᓂᖓᑕ 

ᐊᑐᖅᑕᐅᑎᑦᑎᓂᖃᙱᒻᒪᑦ ᓄᑖᕈᖅᓯᒪᔪᓄᑦ ᐃᓕᖅᑯᓯᕐᓄᑦ 
• ᑎᑎᖃᖅᓯᒪᓂᖏᑦ ᐱᔾᔪᑎᓖᑦ ᐊᐅᓪᓚᖅᑎᑕᐅᓂᖏᑦ ᐱᔭᒥᓂᐅᔪᑦ ᑭᒡᒐᕕᐊᕐᔪᐃᑦ, ᑕᒪᓐᓇ ᑕᐃᒪᐃᓐᓂᖓᑦ 

ᓇᓗᓇᐃᔭᖅᓯᒪᓂᖓᑕ ᐊᑐᖅᑕᐅᑎᑦᑎᓂᖃᙱᒻᒪᑦ ᓄᑖᕈᖅᓯᒪᔪᓄᑦ ᐃᓕᖅᑯᓯᕐᓄᑦ 
 
 

ᓇᓗᓇᐃᒃᑯᑕᖏᑦ ᐊᒻᒪᓗ ᐃᒋᑕᐅᓂᖏᑦ ᐆᒪᔪᒥᓃᑦ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᐅᔪᑦ ᐅᓪᓗᒥᐅᔪᖅ ᐊᐅᓚᓂᖃᖅᑎᑦᑎᕗᑦ ᖃᓄᖅ ᐃᓚᖏᑦ ᐆᒪᔪᒥᓂᐅᔪᑦ ᐃᒋᑕᐅᔪᓐᓇᕐᒪᖔᑕ.  
ᐃᓇᖏᖅᑕᐅᓂᖃᕋᔭᖅᑐᑦ ᓄᑖᕐᓂᒃ ᑎᑎᕋᖅᓯᒪᔪᓂᒃ ᐊᖑᓇᓱᓐᓂᕐᒧᑦ ᐊᑐᐊᒐᕐᓂᒃ.  
 
ᑎᑎᕋᖅᓯᒪᓂᖏᑦ ᐃᓗᓕᖏᑦ ᐱᔾᔪᑎᓖᑦ ᑐᑭᓯᔭᐅᓂᖓᑕ ᐆᒪᔪᓕᕆᓂᕐᒧᑦ ᐱᖁᔭᒥᓂᖏᑦ ᐱᓯᒪᔭᐅᔭᕆᐊᖃᕈᓐᓃᖅᑐᑦ.  
 
ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᐊᖏᕈᑎᖏᑦ ᑲᑎᒪᔨᕋᓛᑦ ᓄᓇᖃᖅᑳᖅᑐᒥᓃᑦ ᐱᔪᓐᓇᐅᑎᖃᕆᐊᓖᑦ ᐊᒻᒪᓗ ᑲᓇᑕᒥ 
ᒐᕙᒪᖓᑦ. 
 
 
 ᐱᒻᒪᕆᐅᔪᑦ ᐆᒪᔪᐃᑦ ᓇᔪᖅᐸᑦᑕᖏᑦ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᖏᑦ ᒫᓐᓇᐅᔪᖅ ᓇᓗᓇᐃᔭᖅᓯᒪᕗᑦ ᐱᒻᒪᕆᐅᔪᑦ ᐆᒪᔪᐃᑦ ᓇᔪᖅᐸᑦᑕᖏᑦ.  
ᐃᓇᖏᖅᑕᐅᔾᔪᑎᒋᒐᔭᖅᑕᖏᑦ ᐊᔾᔨᐸᓗᖏᓐᓂ ᐋᖅᑮᔪᖃᕐᓗᓂ ᑎᑎᕋᖅᓯᒪᔪᒥᒃ ᑐᒃᑐᐃᑦ ᓄᕐᕋᖅᑖᕐᕕᒋᕙᑦᑕᖏᓐᓂ 
ᓄᓇᐃᑦ ᐸᐸᑕᐅᓯᒪᔪᑦ ᐊᑐᐊᒐᖏᓐᓂ.  
 
ᖃᐅᔨᒪᔭᐅᓕ:  ᐅᐊᓕᓂᕐᒥᐅᑦ ᑐᒃᑐᖏᑦ ᑲᓇᓐᓇᖓᓂ ᓄᕐᕆᐅᖅᑐᓄᑦ ᐃᓂᒃᓴᖓᑦ ᑲᔪᓯᓂᖃᕐᓂᐊᖅᑐᖅ, ᐊᒻᒪᓗ 
ᑎᑎᕋᖅᑕᐅᓯᒪᔪᖅ ᓯᕗᓪᓕᖅᐹᒥᒃ ᐸᐸᑕᐅᓂᖓᓄᑦ ᓄᓇᖏᑦ ᐊᑐᐊᒐᖅ ᑐᓂᔭᒥᓂᐅᔪᖅ ᐋᖅᑭᒋᐊᖅᑕᐅᓂᐊᖅᑐᖅ 
ᑖᓐᓇ ᐱᖃᓯᐅᔾᔭᐅᖁᔭᐅᓪᓗᒍ. 
 
ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᐱᒻᒪᕆᐅᔪᑦ ᐆᒪᔪᓄᑦ ᐃᓂᖃᕐᕕᒋᑎᑕᐅᔪᑦ ᓄᓇᑦᓯᐊᕐᒥ ᐊᑑᑎᖃᙱᓚᑦ ᓄᓇᕗᒧᑦ.  
 
 ᐸᕝᕕᓇᖅᑐᑦ ᐅᒥᖕᒪᐃᑦ ᐊᐅᓚᑕᐅᓂᖏᑦ ᐊᑐᐊᒐᑦ 

ᑖᒃᑯᐊ ᐊᑐᐊᒐᖏᑦ ᒫᓐᓇᐅᔪᖅ ᐊᑐᐊᖅᑎᑦᑎᕗᑦ ᐊᐅᓚᓂᖃᖅᑎᑦᑎᓪᓗᑎᑦ ᐅᒥᖕᒪᓂᑦ ᐊᒻᒪᓗ ᑐᕌᖓᓂᖃᕋᑎᑦ 
ᓄᓇᕗᒧᑦ.  ᐃᓇᖏᖅᑕᐅᔾᔮᙱᓚᑦ.  
 
ᖃᐅᔨᒪᔭᐅᓕ:  ᖁᓚᖅᑐᖃᕐᒪᑦ ᑖᒃᑯᐊ ᐊᑐᐊᒐᐅᔪᑦ ᑲᔪᓯᓂᖃᕈᑎᑦ ᐊᑐᐊᒐᐅᓗᑎᑦ ᓄᓇᕗᒥ.  ᑭᓯᐊᓂᓕ, 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓱᖅᑯᐃᓇᖅᑎᑦᑎᔭᕆᐊᖃᖅᐳᑦ ᖁᔭᓈᖅᑕᐅᔪᒃᓴᐅᒻᒪᖔᑕ.  
 
 
 ᓇᓄᖅᑕᐅᔪᖃᖅᑎᓪᓗᒍ ᑐᖂᑦᑎᒍᓐᓇᕐᓂᖏᓐᓄᑦ ᐊᑐᐊᒐᑦ 
 
ᑖᒃᑯᐊ ᐊᑐᐊᒐᐃᑦ ᒫᓐᓇᐅᔪᖅ ᐊᐅᓚᓂᖃᖅᑎᑦᑎᕗᑦ ᐅᓂᒃᑳᓕᐅᕆᐊᖃᕐᓂᖏᓐᓂᒃ, ᖃᐅᔨᓴᕈᓐᓇᕐᓂᖏᓐᒃᓂ ᐊᒻᒪᓗ 
ᓇᓐᓄᒐᓱᐊᕈᑎᑦ ᐊᒥᓲᓂᖏᑦ ᐊᓯᔾᔨᖅᑕᐅᔭᕆᐊᖃᕐᓂᖏᓐᓂᒃ ᓇᓐᓄᑦᑐᖃᕆᐊᖃᖅᑐᒥᓂᐅᑉᐸᑦ.  ᐃᓇᖏᖅᑕᐅᒐᔭᖅᑐᑦ 
ᑎᑎᕋᖅᓯᒪᔪᓂᒃ ᓄᑖᕐᓂᒃ ᐅᑯᓇᓂ 
• ᐊᖑᓇᓱᐊᕐᓂᕐᒧᑦ ᐊᑐᐊᒐᖏᑦ 
• ᓇᓄᐃᑦ ᐊᒥᓲᓂᖏᑦ ᓇᓐᓄᑦᑕᐅᔭᕆᐊᓖᑦ ᑎᓕᓯᔾᔪᑎᐅᔪᖅ 
• ᐅᓂᒃᑳᓕᐅᕈᑎᖃᕆᐊᖃᕐᓂᖏᑦ ᐊᑐᐊᒐᑦ 
 
ᐅᑯᐊ ᑕᕝᕙ ᑎᑎᕋᖅᓯᒪᔪᑦ ᐊᑐᖅᑕᐅᔭᕆᐊᖃᔾᔮᒍᓐᓃᖅᐳᑦ:  
• ᐊᑐᐊᒐᖏᑦ ᐱᔾᔪᑎᓖᑦ ᐃᒋᑕᐅᓂᖓᑦ ᓇᓄᕋᔭᐅᔪᑦ, ᐃᓗᐊᓃᒌᕐᒪᑕ ᓄᓇᑖᕐᓂᕐᒧᑦ ᓄᓇᕗᒥ ᐊᖏᕈᑎᒥ 

ᐊᒻᒪᓗ ᓄᑖᕐᒥᒃ ᐆᒪᔪᓕᕆᓂᕐᒧᑦ ᐱᖁᔭᖓᑦ 
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᓇᓐᓄᒍᑕᐅᔪᓐᓇᖅᑐᑦ ᐊᒥᓲᓂᖏᑦ, ᑲᒪᒋᔭᐅᔭᕆᐊᖃᓲᖑᒻᒪᑦ ᐊᒥᓲᓂᖏᓐᓂᒃ 

ᓇᓐᓄᑦᑐᖃᕈᓐᓇᕐᓂᖓᑦ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᐊᓪᓚᕝᕕᖏᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ 
ᑲᑎᒪᔨᖏᓐᓄᑦ  

 
 

ᓂᐅᕕᐊᒃᓴᖃᕐᓂᖏᑦ ᐆᒪᔪᒥᓂᕐᓂᒃ ᐊᑐᐊᒐᑦ 
 
ᑖᒃᑯᐊ ᐊᑐᐊᒐᐅᔪᑦ ᒫᓐᓇ ᐊᐅᓚᓂᖃᖅᑎᑦᑎᕗᑦ ᓂᐅᕕᐊᒃᓴᖃᖅᐸᑦᑐᓄᑦ ᐊᒻᒪᓗ ᑐᓂᓯᓂᖏᓐᓄᑦ ᐆᒪᔪᒥᓂᕐᓂᒃ, 
ᐱᓗᐊᖅᑐᒥᒃ ᓂᕿᖓᓂ.  ᐃᓇᖏᖅᑕᐅᒐᔭᖅᑐᑦ ᓄᑖᕐᓂᒃ ᑎᑎᕋᖅᓯᒪᔪᓂᒃ ᐃᓗᐊᓂ 
• ᐊᖑᓇᓱᐊᕐᓂᕐᒧᑦ ᐊᑐᐊᒐᑦ 
• ᓚᐃᓴᓐᓯᖏᑦ ᐊᒻᒪᓗ ᓂᕕᖓᑖᓖᑦ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᖏᑦ ᐊᑐᐊᒐᖏᑦ 
• ᐊᖑᓇᓱᐊᕈᓐᓇᕐᓂᖏᑦ ᐊᖏᓂᖅᓴᓂᒃ ᓂᕐᔪᑎᓂᒃ ᐊᒻᒪᓗ ᐱᓯᒪᑦᑎᒧᓐᓇᕐᓂᖏᑕ ᑭᓪᓕᖃᖅᑎᑕᐅᓂᖏᑦ 

ᑎᓕᓯᔾᔪᑎᐅᔪᖅ 
• ᐊᑭᖏᓐᓄᑦ ᐊᑐᐊᒐᑦ 
 
ᐅᑯᐊ ᑎᑎᕋᖅᓯᒪᓂᖏᑦ ᐊᑑᑎᖃᔾᔮᒍᓃᖅᑐᑦ:  
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᓂᐅᕐᕈᑎᖃᕐᓂᐊᖅᑐᓄᑦ ᐊᖑᓇᓱᒃᑐᑦ ᐆᒪᔪᕈᓐᓇᐅᑎᓂᒃ, ᐊᑐᐊᒐᐅᔪᖅ 

ᐃᓱᒪᒃᓴᖅᓯᐅᕈᑕᐅᓂᖓᓄᑦ 
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᑐᓂᓯᓂᕆᕙᑦᑕᖏᑦ ᓂᕿᓂᒃ ᐃᓄᓐᓄᑦ, ᑕᒪᓐᓇ ᐃᓗᐊᓃᒌᕐᒪᑦ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᖓᓂ ᐊᒻᒪᓗ ᓄᑖᕐᒥ ᐆᒪᔪᓕᕆᓂᕐᒧᑦ ᐱᖁᔭᕐᒥ 
 
ᐃᓗᓕᖏᑦ ᐱᔾᔪᑎᓖᑦ ᐊᖏᕈᑎᖏᑦ ᑲᑎᒪᔨᕋᓛᑦ ᓄᓇᖃᖅᑳᖅᑐᒥᓃᑦ ᐱᔪᓐᓇᐅᑎᖃᕆᐊᓖᑦ ᐊᒻᒪᓗ ᑲᓇᑕᒥ 
ᒐᕙᒪᖓᓄᑦ ᑐᕌᖓᓂᖃᙱᒻᒪᑦ ᓄᓇᕗᒧᑦ. 

 ᒥᑭᓐᓂᖅᓴᓂ ᐆᒪᔪᕐᓂᒃ ᐆᒪᔪᕋᓱᐊᕐᓂᕐᒧᑦ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᖏᑦ ᒫᓐᓇᐅᔪᖅ ᐊᐅᓚᓂᖃᖅᑎᑦᑎᕗᑦ ᐊᖑᓇᓱᐊᖅᑐᖃᖅᑎᓪᓗᒍ ᒥᑭᓐᓂᖅᓴᓂ ᐆᒪᔪᕐᓂ.  
ᐃᓇᖏᖅᑕᐅᒐᔭᖅᑐᑦ ᓄᑖᕐᓂ ᑎᑎᕋᖅᓯᒪᔪᓂ ᐅᑯᓇᓂ ᐃᓗᐊᓂ 

• ᐊᖑᓇᓱᐊᕐᓂᕐᒧᑦ ᐊᑐᐊᒐᑦ 
• ᓚᐃᓴᓐᓰᑦ ᐊᒻᒪᓗ ᓂᕕᖓᑖᓖᑦ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᖏᑦ ᐊᑐᐊᒐᖏᑦ 
• ᐊᖑᓇᓱᐊᕈᑏᑦ ᓂᕐᔪᑎᓂ ᐊᒻᒪᓗ ᐱᓯᒪᑦᑎᒍᓐᓇᕐᓂᖏᑕ ᑭᓪᓕᖃᕐᓂᖏᑦ ᑎᓕᓯᔾᔪᑏᑦ 
• ᐆᒪᔪᕐᓂᐊᕋᓱᐊᑲᐃᓐᓇᕐᓇᐅᑉ ᑎᓕᓯᔾᔪᑎᖏᑦ  
• ᐊᑭᖏᓐᓄᑦ ᐊᑐᐊᒐᑦ 

 
 

ᑎᐊᒻᔅᑐ ᐊᖅᑯᑎᑯᑖᒃ ᐊᐅᓚᑕᐅᔪᑦ ᐃᓚᖏᑦ ᐊᑐᐊᒐᖓᑦ  
 
ᑖᒃᑯᐊ ᐊᑐᐊᒐᐅᔪᑦ ᒫᓐᓇ ᐊᐅᓚᓂᖃᖅᑎᑦᑎᕗᑦ ᐊᖑᔭᐅᔪᓐᓇᖅᑐᓂᒃ ᑎᐊᒻᔅᑐ ᐊᖅᑯᑎᑯᑖᖓᓂ ᐊᐅᓚᑕᐅᔪᑦ 
ᐃᓚᖓᑦ, ᑐᕌᖓᓂᖃᙱᑦᑐᖅ ᓄᓇᕗᒧᑦ.  ᐃᓇᖏᖅᑕᐅᔾᔮᒐᑎᑦ. 
 
ᖃᐅᔨᒪᔭᐅᔭᕆᐊᓕᒃ:  ᖁᓚᕐᓇᒐᓚᒻᒪᑦ ᑖᒃᑯᐊ ᐊᑐᐊᒐᐅᔪᑦ ᑲᔪᓯᓂᖃᕐᓂᐊᕆᐊᒃᓴᖏᓐᓂ ᓄᓇᕗᒥ ᐋᖅᑭᒃᑕᐅᓯᒪᓗᑎᑦ.  
ᑭᓯᐊᓂᓕ, ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓱᖅᑯᐃᓇᖅᑎᑦᑎᒋᐊᖃᖅᐳᑦ ᖁᔭᓈᖅᑕᐅᒋᐊᖃᕐᒪᖔᑕ 
ᑎᑎᕋᖅᓯᒪᖃᓯᐅᔾᔭᐅᓂᖏᑦ. 
 
 
 ᒥᑭᒋᐊᖃᕐᓂᕐᒧᑦ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᐅᔪᑦ ᒫᓐᓇ ᐊᐅᓚᓂᖃᖅᑎᑦᑎᕗᑦ ᒥᑭᒋᐊᖅᑕᐅᕙᑦᑐᑦ ᒥᖅᑯᓖᑦ ᐆᒪᔪᐃᑦ.  ᐃᓇᖏᖅᑕᐅᒐᔭᖅᑐᑦ 
ᓄᑖᕐᓂᒃ ᑎᑎᕋᖅᓯᒪᔪᓂᒃ ᐅᑯᓇᓂ  
• ᐊᖑᓇᓱᐊᕐᓂᕐᒧᑦ ᐊᑐᐊᒐᑦ 
• ᓚᐃᓴᓐᓰᑦ ᐊᒻᒪᓗ ᓂᕕᖓᑖᓖᑦ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᖏᑦ ᐆᒫᔪᖅᑕᐅᔪᓐᓇᖅᑐᑦ ᐊᒥᓲᓂᖏᑦ 

ᐊᑐᐊᒐᖏᑦ 
• ᐆᒪᔪᕐᓂᐊᕋᓱᐊᑲᐃᓐᓇᕐᓇᐅᑉ ᑎᓕᓯᔾᔪᑎᖏᑦ  
• ᐊᑭᖏᑕ ᐊᑐᐊᒐᖏᑦ 
 
 
ᐅᑯᐊ ᑕᕝᕙ ᑎᑎᕋᖅᑕᐅᓯᒪᔪᑦ ᐊᑑᑎᖃᔾᔮᒍᓐᓃᖅᑐᑦ ᐊᑐᖅᑕᐅᔭᕆᐊᖃᕈᓐᓃᖅᑐᑎᑦ:  
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᒥᑭᒋᐊᖃᕐᓂᕐᒧᑦ ᐃᓕᓐᓂᐊᖅᑎᑕᐅᓂᖏᑦ, 

ᐊᖑᓇᓱᒃᑕᐅᓗᐊᕆᐊᖃᙱᓐᓂᖏᓐᓄᑦ ᒥᖅᑯᓖᑦ ᐆᒪᔪᐃᑦ ᐊᐅᓚᑕᐅᓪᓗᓂᐅᒻᒪᑦ 
• ᑎᑎᕋᖅᓯᒪᓂᖏᑦ ᓴᐳᔾᔭᐅᔪᑦ ᐸᒥᐅᓖᑦ ᐊᒻᒪᓗ ᑭᒡᒐᓘᑉ ᓴᐳᑎᖏᑦ, ᑖᒃᑯᐊ ᐆᒪᔪᐃᑦ ᓄᓇᕗᒦᙱᓐᓂᖏᓐᓄᑦ 
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᒥᑭᒋᐊᖃᕐᕕᐅᔪᒃᓴᐅᔪᑦ ᐊᒻᒪᓗ ᑎᑎᕋᖅᑕᐅᔪᖃᕆᐊᖃᕐᓂᖏᑦ ᓱᑯᑦᑎᐊᓂ 

ᒥᑭᒋᐊᖃᕐᓂᐊᕐᒪᖔᑕ, ᑖᒃᑯᐊ ᐊᑐᖅᑕᐅᓲᖑᓂᖏᓐᓄᑦ ᓂᐅᕐᕈᑎᒃᓴᓕᐊᖃᖅᑐᓄᑦ, ᐆᒪᔪᓕᕆᓂᕐᒧᑦ 
ᐊᐅᓚᑕᐅᓂᖓᓅᖓᙱᒻᒪᑕ. 

 
ᐅᑯᐊ ᑎᑎᕋᖅᓯᒪᓂᖏᑦ ᑐᕌᖓᓂᖃᙱᓚᑦ ᐊᑑᑎᖃᕋᑎᓪᓗ ᐊᑐᔾᔮᒐᑎᑦ ᓄᓇᕗᒧᑦ:  
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᐊᖏᕈᑎᖏᑦ ᑲᑎᒪᔨᕋᓛᑦ ᓄᓇᖃᖅᑳᖅᑐᒥᓃᑦ ᐱᔪᓐᓇᐅᑎᖃᕆᐊᓖᑦ ᐊᒻᒪᓗ 

ᑲᓇᑕᒥ ᒐᕙᒪᖓᑦ 

ᐆᒪᔪᕐᓂᒃ ᐱᔾᔪᑎᖃᖅᑐᑎᑦ ᓇᒻᒥᓂᖁᑎᓖᑦ ᕕᔅᓂᔅᒥᒃ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᖏᑦ ᒫᓐᓇᐅᔪᖅ ᐊᐅᓚᓂᖃᖅᑎᑦᑎᕗᑦ ᓚᐃᓴᓐᓯᑖᖅᑎᑕᐅᓂᖏᑕ ᓇᒻᒥᓂᖁᑎᓕᐅᔪᑦ ᐆᒪᔪᓂᒃ 
ᐱᔾᔪᑎᖃᖅᑐᑎᑦ ᓇᒻᒥᓂᓕᐅᔪᑦ.  ᐃᓇᖏᖅᑕᐅᒐᔭᖅᑐᑦ ᓄᑖᕐᓂᒃ ᑎᑎᕋᖅᓯᒪᔪᓂᒃ ᐅᑯᓇᓃᒃᑲᔭᖅᑐᑎᑦ 
ᑎᑎᕋᖅᑕᐅᓂᖏᑦ  
• ᐊᖑᓇᓱᐊᕐᓂᕐᒧᑦ ᐊᑐᐊᒐᑦ 
• ᓚᐃᓴᓐᓰᑦ ᐊᒻᒪᓗ ᓂᕕᖓᑖᓖᑦ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᓂᖏᑦ ᐊᑐᐊᒐᖏᑦ 
• ᐅᓂᒃᑳᓕᐅᕆᐊᖃᕐᓂᕐᒧᑦ ᐊᑐᐊᒐᑦ (ᐅᖃᐅᔾᔨᖃᑦᑕᕆᐊᖃᕐᓂᖏᓐᓄᑦ) 
• ᐊᑭᖏᑕ ᐊᑐᐊᒐᖏᑦ 
 
 
ᐅᑯᐊ ᑕᕝᕙ ᑎᑎᕋᖅᓯᒪᓂᖏᑦ ᐃᓗᓕᖏᓐᓂ ᐊᑑᑎᖃᙱᓐᓂᖓᓄᑦ ᐊᑐᔾᔮᒍᓐᓃᖅᑐᑦ:  
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᒪᓕᒐᖅᑎᒍᑦ ᐱᔨᑦᑎᕋᖅᑕᐅᓂᖏᑦ ᑎᑎᖅᑲᐃᑦ, ᑐᓴᖅᑎᑦᑎᓂᐅᔪᑦ 

ᑎᑎᖃᖅᓯᒪᓂᖏᑦ ᐱᔭᕆᐊᑐᓗᐊᕈᓐᓃᕐᓂᖏᓐᓄᑦ  
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᐊᖓᔪᖅᑳᑉ ᐱᔪᓐᓇᐅᑎᖃᕐᓂᖓᑦ “ᑐᒃᓯᕋᕐᓗᓂ” ᐱᓕᕆᖃᑎᖃᕈᒪᓂᖓᓂᒃ, 

ᐱᔪᓐᓇᐅᑎᖓᑦ ᑕᒪᓐᓇ ᓱᖅᑯᐃᓇᖅᓯᑎᑕᐅᓯᒪᙱᓗᐊᕐᓂᖓᓄᑦ 
• ᑎᑎᖃᖅᓯᒪᓂᖏᑦ ᐊᐅᓚᑦᑎᔪᑦ ᐊᐅᓪᓚᖅᐸᑦᑐᑦ ᒥᖅᑯᓂᒃ ᓂᐅᕕᕐᕕᐅᕙᑦᑐᑦ ᓂᐅᕕᐊᒃᓴᖃᖅᐸᑦᑐᑦ, ᑖᓐᓇ 

ᐊᐅᓚᑕᐅᔭᕆᐊᖃᙱᓐᓂᖓᓄᑦ 
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᓄᓇᑉ ᐃᓚᖏᓐᓂ ᓴᓂᕐᕙᖅᑕᐅᓯᒪᔪᑦ ᐊᐅᓪᓚᐅᔾᔨᔨᓄᑦ, ᑖᒃᑯᐊ 

ᐊᑐᖅᑕᐅᖃᑦᑕᖅᑐᒥᓂᐅᓂᖏᓐᓄᑦ ᒪᑭᔾᔪᑎᒃᓴᕆᔭᐅᓪᓗᑎᑦ, ᐆᒪᔪᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ 
ᑐᕌᖓᙱᓐᓂᖓᓄᑦ 

• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᐊᐅᓪᓚᐅᔾᔨᔨᐅᓗᓂ ᖃᐅᔨᒪᔭᕆᐊᓕᖏᑦ, ᑕᒪᒃᑯᐊ ᐋᖅᑭᒃᑕᐅᕙᓐᓂᖏᓐᓄᑦ 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  

 
 

ᐆᒪᔪᕐᓂ ᐊᐅᓪᓚᐅᔾᔨᓂᕐᒧᑦ ᓯᓚᑖᓄᑦ ᓄᓇᕗᑉ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᐅᔪᑦ ᒫᓐᓇ ᐊᐅᓚᑦᑎᓂᖃᕐᒪᑕ ᐊᐅᓪᓚᖅᑎᑕᐅᕙᓐᓂᖏᓐᓂᒃ ᐆᒪᔪᒥᓂᐅᔪᑦ ᐆᒪᔪᐃᓪᓘᓐᓃᑦ ᓄᓇᕗᑉ 
ᓯᓚᑖᓄᑦ.  ᐃᓇᖏᖅᑕᐅᓗᐊᕋᔭᖅᑐᑦ ᓄᑖᕐᓂᒃ ᑎᑎᕋᖅᓯᒪᓂᖏᓐᓂᒃ ᓚᐃᓴᓐᓯᑖᕐᓂᕐᒧᑦ ᐊᒻᒪᓗ ᐊᒥᓲᓂᖏᓐᓂ 
ᐊᖑᔭᐅᔪᓐᓇᖅᑐᑦ ᐊᑐᐊᒐᖏᓐᓄᑦ 
 
ᐅᑯᐊ ᑕᕝᕙ ᑎᑎᕋᖅᑕᐅᓯᒪᓂᖏᑦ ᐊᑐᔾᔮᒍᓐᓃᖅᑐᑦ:  
• ᐊᐅᓪᓚᖅᑎᑕᐅᖃᑦᑕᖁᔭᐅᙱᓐᓂᖏᑦ ᑐᒃᑐᐃᑦ ᓂᕿᖏᑦ ᑐᒃᑐᑕᒥᓂᐅᔪᑦ ᐱᔪᓐᓇᖅᑎᑕᐅᓪᓗᑎᑦ 

ᓂᐅᕐᕈᑎᖃᕐᓂᕐᒧᑦ ᐊᖑᓇᓱᒍᓐᓇᐅᑎᒥᒃ ᐆᒪᔪᓕᕆᓂᕐᒧᑦ ᑐᒃᑐᕝᕕᐅᔪᓐᓇᖅᑐᓄᑦ ᓄᓇᖏᓐᓂ 
N/BC/08 ᐊᒻᒪᓗ N/BC/11, ᑖᒃᑯᐊ ᓂᕿᖏᑦ ᐊᐅᓪᓚᖅᑎᐅᔪᓐᓇᕐᓂᖏᓐᓄᑦ 
ᐊᐅᓪᓚᖅᑎᑦᑎᔾᔪᑎᖃᑦᑎᐊᑐᐊᕈᑎᑦ 

• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᓇᓗᓇᐃᖅᓯᒪᔪᒥᒃ ᓂᕿᒥᒃ ᖃᓄᐃᒋᔭᐅᙱᓪᓗᓂ ᐊᖓᔪᖅᑳᒧᑦ, ᑖᒃᑯᐊ 
ᑲᒪᒋᔭᐅᕙᒌᕐᓂᖏᓐᓄᑦ ᐅᑯᑎᒎᓈᕐᓗᑎᑦ ᐊᐅᓪᓚᖅᑎᑦᑎᔾᔪᑎᒃᑯᑦ 

• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᑖᓪ ᓰᐱᖏᑦ, ᑐᕌᖓᓂᖃᙱᓐᓂᖏᓐᓄᑦ ᓄᓇᕗᒧᑦ 
• ᑎᑎᕋᖅᓯᒪᓂᖏᑦ ᓇᐹᖅᑐᓕᒻᒥ ᐅᐊᓕᓂᕐᒥ ᐅᒥᖕᒪᖏᓐᓄᑦ, ᑐᕌᖓᓂᖃᙱᓐᓂᖏᓐᓄᑦ ᓄᓇᕗᒧᑦ 
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᐆᒪᔪᕋᓱᐊᕈᓐᓇᐅᑎᒧᑦ ᓚᐃᓴᓐᓯᓕᓐᓄᑦ ᓄᓇᕗᑉ ᓯᓚᑖᓂ, 

ᑐᕌᖓᓂᖃᙱᓐᓂᖓᓄᑦ ᓄᓇᕗᒧᑦ 

ᐆᒪᔪᓕᕆᓂᕐᒧᑦ ᐊᑐᐊᒐᐃᑦ 
 
ᑖᒃᑯᐊ ᐊᑐᐊᒐᐃᑦ ᒫᓐᓇᐅᔪᖅ ᓇᓗᓇᐃᖅᓯᓯᒪᕗᑦ ᑐᑭᖏᓐᓂᒃ ᐊᑐᖅᑕᐅᖁᓪᓗᖏᑦ ᐆᒪᔪᓕᕆᓂᕐᒧᑦ ᐱᖁᔭᒥᓂᖓᓄᑦ 
ᐊᒻᒪᓗ ᑎᑎᕋᖅᑕᐅᑎᑦᑎᓂᖃᕈᓐᓇᖅᑐᑎᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ.  ᑖᒃᑯᐊ ᐃᓇᖏᖅᑕᐅᓪᓗᐊᕋᔭᖅᑐᑦ 
ᓄᑖᕐᓂ ᑎᑎᕋᖅᓯᒪᔪᓂ ᐅᑯᐊ ᐃᓗᓕᖏᓐᓂ  
• ᐊᖑᓇᓱᐊᕐᓂᕐᒧᑦ ᐊᑐᐊᒐᑦ 
• ᐊᑐᐊᒐᖃᖅᑎᑕᐅᔪᑦ ᐱᔾᔪᑎᖏᑦ ᐊᑐᐊᒐᖏᑦ 
 
 
ᐅᑯᐊ ᑕᕝᕙ ᐃᓗᓕᖏᑦ ᑎᑎᕋᖅᓯᒪᔪᑦ ᐊᑐᖅᑕᐅᔭᕆᐊᖃᕈᓐᓃᖅᑐᑦ:  
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᐃᓕᓴᕆᔭᐅᓯᒪᓂᖏᑦ ᐆᒪᔪᕐᓂᐊᖅᑏᑦ ᑲᑐᔾᔨᖃᑎᒌᖏᑦ, 

ᑲᒪᒋᔭᐅᔭᕇᖅᓯᒪᓂᖏᓐᓄᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᒥ ᐊᒻᒪᓗ ᓄᑖᕐᒥ ᐆᒪᔪᓕᕆᓂᕐᒧᑦ ᐱᖁᔭᖓᓂ 
• ᑎᑎᖃᖅᓯᒪᓂᖏᑦ ᓇᓗᓇᐃᖅᓯᓯᒪᓪᓗᑎᑦ ᓇᓕᐊᓐᓂ ᖁᕝᕙᓯᓐᓂᖃᖅᑎᑕᐅᓂᖏᑦ ᐱᒻᒪᕆᐅᓂᖏᑕ ᐆᒪᔪᐃᑦ 

ᓇᓗᓇᐃᖅᑕᐅᔭᕇᖅᓯᒪᓂᖏᓐᓄᑦ ᓄᑖᕐᒥ ᐆᒪᔪᓕᕆᓂᕐᒧᑦ ᐱᖁᔭᕐᒥ  
 
 
ᐃᓗᓕᖏᑦ ᑎᑎᕋᖅᓯᒪᔪᑦ ᐱᔾᔪᑎᓖᑦ ᓄᓇᖃᖅᑳᖅᓯᒪᔪᑦ ᑲᑎᒪᔨᖏᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 
ᑲᑐᔾᔨᖃᑎᒌᑦ ᓯᓚᑖᓂ ᓄᓇᕗᑉ ᑐᕌᖓᓂᖃᙱᒻᒪᑕ ᓄᓇᕗᒧᑦ.  
 
 ᐆᒪᔪᕈᓐᓇᐅᑏᑦ ᓚᐃᓴᓐᓰᑦ ᐊᒻᒪᓗ ᐱᔪᓐᓇᐅᑏᑦ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᐅᔪᖅ ᒫᓐᓇ ᐊᑐᐊᖅᑎᑦᑎᓂᖃᖅᐳᖅ ᓚᐃᓴᓐᓯᑖᕐᓂᕐᒧᑦ ᐊᒻᒪᓗ ᐱᔪᓐᓇᐅᑎᓂᒃ ᑐᓂᔭᐅᓂᖏᓐᓄᑦ 
ᑖᒃᑯᓄᖓ ᐆᒪᔪᕐᓄᑦ.  ᐃᓇᖏᖅᑕᐅᓗᐊᕋᔭᖅᑐᑦ ᓄᑖᕐᓂᒃ ᑎᑎᕋᖅᓯᒪᔪᓂᒃ ᐅᑯᓇᓂ ᐃᓗᐊᓂ  
• ᓚᐃᓴᓐᓯᑖᕐᓂᒧᑦ ᐊᒻᒪᓗ ᐊᒥᓲᓂᖏᓐᓂ ᐆᒪᔪᕈᓐᓇᕐᓂᖏᑕ ᐊᑐᐊᒐᖏᑦ 
• ᐊᑭᖏᑕ ᐊᑐᐊᒐᖏᑦ 
 
 
ᐅᑯᐊ ᑕᕝᕙ ᐃᓗᓕᖏᑦ ᑎᑎᕋᖅᓯᒪᓂᖏᑦ ᐊᑐᖅᑕᐅᔾᔮᒍᓃᖅᑐᑦ:  
• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᑎᑎᕋᖅᑕᐅᓗᑎᑦ ᓱᑯᑦᑎᐊᓂ ᒥᑭᒋᐊᖃᕐᓂᐊᕐᓂᖏᓐᓂᒃ, ᐊᑐᖅᑕᐅᔭᓐᓂᖏᓐᓄᑦ 

ᒪᑭᔾᔪᑕᐅᓗᑎᑦ, ᐆᒪᔪᓕᕆᓂᕐᒧᑦ ᐊᐅᓚᑕᐅᖏᓐᓅᖓᙱᒻᒪᑕ  
• ᑎᑎᕋᖅᑕᐅᓯᒪᔪᑦ ᐱᔾᔪᑎᓖᑦ ᑐᒃᑑᔭᐃᑦ ᓴᐳᑎᔭᑦ ᑐᒃᑐᒍᓐᓇᓂᕐᒧᑦ ᓚᐃᓴᓐᓯᑖᕈᑎᖃᕆᐊᖃᖅᐳᑦ, 

ᑕᐃᒪᓐᓇᐃᑦᑐᓄᑦ ᓇᐃᓴᓐᓯᖃᕆᐊᖃᙱᓐᓂᖏᓐᓄᑦ, ᑭᓯᐊᓂ ᐊᖑᓇᓱᐊᕈᑎᖃᕆᐊᖃᑐᐃᓐᓇᕐᓗᑎᑦ, 
ᓚᐃᓴᓐᓯᖃᕆᐊᖃᖅᐳᑦ ᓄᓇᑖᖃᑕᐅᓯᒪᙱᑦᑐᑦ 

• ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᐆᒪᔪᒥᓂᐅᔪᑦ ᐊᐅᓪᓚᖅᑎᑕᐅᒍᓐᓇᕈᑎᖏᑦ, ᑖᒃᑯᐊ 
ᐊᑲᐅᙱᓕᐅᕈᑎᖃᓚᐅᖅᓯᒪᙱᓐᓂᖏᓐᓄᑦ ᐆᒪᔪᐃᑦ ᐊᐅᓚᑕᐅᓂᖏᑕ ᐱᔾᔪᑎᒋᓪᓗᒋᑦ 

• ᑎᑎᕋᖅᑕᐅᓯᒪᓂᖏᑦ ᐱᔾᔪᑎᓖᑦ ᑭᓪᓕᖃᕐᓂᖓᓄᑦ ᓚᐃᓴᓐᓯᒥᒃ, ᑖᒃᑯᐊ ᓄᑖᒃᑯᖔᖅ ᑲᒪᒋᔭᐅᓂᐊᓕᕐᒪᑕ 
ᓄᓇᖃᖅᑳᖅᓯᒪᔪᑦ ᓚᐃᓴᓐᓯᖏᑎᒍᑦ 

 
 

ᐆᒪᔪᓕᕆᓂᕐᒧᑦ ᐊᐅᓚᑕᐅᓂᖏᑦ ᑐᒃᑐᐃᑦ ᓇᔪᒐᖏᑦ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᖏᑦ ᒫᓐᓇᐅᔪᖅ ᓇᓗᓇᐃᔭᖅᓯᒪᕗᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᔨᖓᒍᑦ ᑐᒃᑐᐃᑦ ᓇᔪᒐᖏᑦ.  
ᐃᓇᖏᖅᑕᐅᔾᔮᙱᓚᑦ.  

ᑭᓪᓕᑖᖅᑎᑕᐅᔭᕆᐊᖃᙱᓚᑦ ᑐᒃᑐᒍᓐᓇᖅᑐᑦ ᐊᐅᓚᑕᐅᕝᕕᖃᖅᑐᒥᒃ.  ᑐᒃᑐᑕᐅᔪᑦ ᐊᑐᐊᒐᖃᕆᐊᖃᓕᖅᐸᑕ 
ᓯᕗᓂᑦᑎᓐᓂ, ᑲᒪᒋᔭᐅᒐᔭᖅᑐᑦ ᑭᓪᓕᖃᖅᑎᑕᐅᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᓂᖏᑦ. 
 
 
 
 ᐆᒪᔪᓕᕆᓂᕐᒧᑦ ᐊᐅᓚᑕᐅᓂᖏᑦ ᐊᒡᕼᐊᑦ ᓇᔪᒐᖏᑦ ᐊᑐᐊᒐᑦ 
 
ᑖᒃᑯᐊ ᐊᑐᐊᒐᖏᑦ ᒫᓐᓇᐅᔪᖅ ᓇᓗᓇᐃᖅᓯᒪᕗᑦ ᐃᓂᒋᔭᐅᔪᑦ ᐊᖑᓇᓱᐊᕐᓗᓂ ᐅᐊᓕᓂᕐᒥ ᐊᒡᕼᐊᖏᑦ. 
ᓱᖅᑯᐃᓇᖅᑐᒥᒃ ᐱᑕᖃᙱᒻᒪᑦ ᑭᓪᓕᖃᖅᑎᑕᐅᓗᓂ ᐊᖑᔭᐅᓂᖏᓐᓂᒃ ᐊᐅᓚᑕᐅᔪᓄᑦ ᐊᕕᑦᑐᖅᓯᒪᓂᖏᓐᓄᑦ, 
ᐊᖑᔭᐅᖁᔭᐅᓂᖏᑦ ᑖᒃᑯᐊ ᑕᕝᕙᓃᒻᒪᑕ ᐊᒥᓲᓂᖏᓐᓂᒃ ᐊᖑᔭᐅᔪᓐᓇᖅᑐᑦ.  ᑭᓯᐊᓂᓕ, ᐊᒡᕼᐊᐃᑦ ᐊᒥᓲᓂᖏᑦ 
ᐊᖑᔭᐅᔪᓐᓇᖅᑐᑦ ᑐᒃᓯᕌᕆᔭᐅᙱᓚᑦ ᒫᓐᓇ ᐃᓱᒪᒃᓴᖅᓯᐅᕈᑕᐅᖅᑳᓚᐅᕐᓗᑎᑦ ᐊᒻᒪᓗ ᖃᐅᔨᒋᐊᕐᕕᖃᓚᐅᕐᓗᑎᑦ 
ᑭᓯᐊᓂ.  
 
 
 ᐆᒪᔪᓕᕆᓂᕐᒧᑦ ᐊᐅᓚᑕᐅᓂᖓᑦ ᐅᒥᖕᒪᐃᑦ ᓇᔪᒐᖏᑦ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᐅᔪᑦ ᒫᓐᓇ ᐊᐅᓚᓂᖃᖅᑎᑦᑎᕗᑦ ᐃᓂᖏᑦ ᐊᖑᔭᐅᔪᓐᓇᕐᓂᖏᑕ ᐅᒥᖕᒪᐃᑦ, ᐊᑐᖅᑕᐅᕙᑦᑐᑎᑦ 
ᐊᖏᓂᖅᓴᓂ ᐆᒪᔪᐃᑦ ᐊᖑᔭᐅᓂᖏᓐᓄᑦ ᐊᑐᐊᒐᕐᓂ.  ᐃᓇᖏᖅᑕᐅᓗᐊᕋᔭᖅᑐᑦ ᓄᑖᕐᓂ ᑎᑎᕋᖅᓯᒪᔪᖃᕐᓗᑎᑦ 
ᐅᑯᓇᓂ ᐃᓗᐊᓂ  
• ᐅᒥᖕᒪᐃᑦ ᐊᒥᓲᓂᖏᑦ ᐊᖑᔭᐅᔪᓐᓇᖅᑐᑦ ᑎᓕᓯᔾᔪᑎᒥ 
• ᐊᖑᓇᓱᐊᕐᓂᕐᒧᑦ ᐊᑐᐊᒐᑦ  
 
ᐊᓯᔾᔨᖅᑕᐅᖁᔭᐅᔪᑦ ᐊᑐᐊᒐᕐᓄᑦ ᐱᔾᔪᑎᓖᑦ ᐅᒥᖕᒪᓄᑦ ᕿᒥᕐᕈᔭᐅᒃᑲᓐᓂᕐᒪᑕ ᐊᒻᒪᓗ ᑐᓂᔭᐅᒃᑲᓐᓂᕋᔭᖅᑐᑎᑦ 
ᑐᒃᓯᕌᕆᔭᐅᔪᑦ ᐊᓯᔾᔨᖅᓯᒪᓂᐅᕐᓗᑎᑦ ᑐᒃᓯᕌᕆᔭᐅᒋᐊᙵᖅᑐᒥᓂᕐᓄᑦ.  ᑕᐃᒪᐃᒻᒪᑦ, ᖁᔭᓈᖅᑕᐅᖁᔭᖏᑕ ᐱᔾᔪᑎᖏᑦ 
ᐅᑕᖅᑭᑲᓚᐅᑲᐃᓐᓇᕐᓂᐊᖅᑐᑦ ᑭᖑᓪᓕᖅᐹᒥᒃ ᓴᖅᑭᑕᐅᖅᑳᓚᐅᙱᓐᓂᖏᓐᓂ ᓄᑖᑦ ᐅᒥᖕᒪᓄᑦ ᐊᑐᐊᒐᐅᖁᔭᐅᔪᑦ 
ᑎᑎᕋᖅᓯᒪᓂᖏᑦ.  
 
 ᐆᒪᔪᓕᕆᓂᕐᒧᑦ ᐊᐅᓚᑕᐅᓂᖏᑦ ᐊᐅᓪᓚᐅᔾᔨᔩᑦ ᓄᓇᐃᑦ ᐊᐅᓪᓚᕐᕕᒋᕙᑦᑕᖏᑦ ᐊᑐᐊᒐᑦ 
 
ᑖᒃᑯᐊ ᐊᑐᐊᒐᐅᔪᑦ ᒫᓐᓇ ᐊᐅᓚᑦᑎᓂᖃᖅᐳᑦ ᓄᓇᐃᑦ ᐊᐅᓪᓚᐅᔾᔨᔨᐅᔪᑦ ᐅᐸᖃᑦᑕᕈᓐᓇᕋᔭᖅᑕᖏᑦ.  
 
ᑖᒃᑯᐊ ᑎᑎᕋᖅᓯᒪᓂᖏᑦ ᐊᑐᖅᑕᐅᔭᕆᐊᖃᕈᓐᓃᖅᐳᑦ ᐱᔾᔪᑎᒋᓪᓗᒍ ᒪᑭᒪᔾᔪᑎᒋᔭᐅᓇᓱᐊᕐᓂᖏᓐᓄᑦ 
ᐊᐅᓪᓚᐅᔾᔨᓂᒃᑯᑦ ᐊᒻᒪᓗ ᑐᕌᖓᓂᖃᙱᓚᑦ ᐆᒪᔪᓕᕆᓂᕐᒧᑦ ᐱᔾᔪᑎᓄᑦ.  
 
ᖃᐅᔨᒪᔭᐅᔭᕆᐊᓕᒃ:  ᖁᓚᕐᓇᒐᓚᒻᒪᑦ ᑖᒃᑯᐊ ᐊᑐᐊᒐᐅᔪᑦ ᑲᔪᓯᓂᖃᕐᓂᐊᕆᐊᒃᓴᖏᓐᓂ ᓄᓇᕗᒥ ᐋᖅᑭᒃᑕᐅᓯᒪᓗᑎᑦ.  
ᑭᓯᐊᓂᓕ, ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓱᖅᑯᐃᓇᖅᑎᑦᑎᒋᐊᖃᖅᐳᑦ ᖁᔭᓈᖅᑕᐅᒋᐊᖃᕐᒪᖔᑕ 
ᑎᑎᕋᖅᓯᒪᖃᓯᐅᔾᔭᐅᓂᖏᑦ. 
 
 ᐆᒪᔪᓕᕆᓂᕐᒧᑦ ᐸᐸᑕᐅᓯᒪᔪᑦ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᐅᔪᑦ ᒫᓐᓇ ᐅᖃᖅᓯᒪᔪᑦ ᐆᒪᔪᓕᕆᓂᕐᒧᑦ ᓴᓂᕐᕙᖅᑕᐅᓯᒪᔪᑦ ᓴᐳᔾᔭᐅᓯᒪᓪᓗᑎᑦ.  
ᐃᓇᖏᖅᑕᐅᓗᐊᕋᔭᖅᑐᑦ ᓄᑖᕐᓂᒃ ᑎᑎᖅᑲᓕᐊᕆᔭᐅᓯᒪᔪᓂᒃ ᐸᐸᑕᐅᓯᒪᔪᑦ ᐊᑐᐊᒐᖏᓐᓂ. 

ᐅᑯᐊ ᐃᓗᓕᖏᑦ ᑎᑎᕋᖅᓯᒪᔪᑦ ᓄᓇᕗᒧᑦ ᐊᑑᑎᖃᙱᑦᑐᑦ:  
• ᐃᓗᓕᖏᑦ ᐱᔾᔪᑎᓖᑦ ᓄᐊᕋ ᕚᓕᔅ ᒥᑦᓯᓄ ᒥᕐᖑᐃᓯᕐᕕᒃ 
• ᐱᔪ ᑰᖓᑦ ᓴᓂᕐᕙᖅᑕᐅᓯᒪᔪᖅ ᓴᐳᔾᔭᐅᓪᓗᓂ 
 

ᐆᒪᔪᓕᕆᓂᕐᒧᑦ ᐊᕕᑦᑐᖅᓯᒪᐅᕐᓂᖏᑦ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᖏᑦ ᒫᓐᓇᐅᔪᖅ ᐊᕕᑦᑐᖅᓯᒪᓂᖃᖅᑎᑦᑎᕗᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒥ ᐊᐅᓚᑕᐅᕝᕕᐅᖁᓪᓗᒋᑦ 
ᐊᕕᑦᑐᖅᓯᒪᐅᕐᓂᖏᑦ.  ᐃᓇᖏᖅᑕᐅᔾᔮᙱᓚᑦ.  
 
ᑖᒃᑯᐊ ᑎᑎᕋᖅᑕᐅᓯᒪᓂᖏᑦ ᐊᑐᖅᑕᐅᔭᕆᐊᖃᕈᓐᓃᖅᐳᑦ ᐆᒪᔪᓕᕆᓂᕐᒧᑦ ᐱᔾᔪᑎᖏᑦ ᓄᓇᕗᒥ ᐊᐅᓚᑕᐅᓂᐊᓕᕐᒪᑕ 
ᑕᒪᐃᓐᓂ ᓄᓇᕗᒥ ᐅᕝᕙᓘᓐᓃᑦ ᓄᓇᓕᓐᓂ.  ᐊᕕᑦᑐᖅᓯᒪᐅᕐᓂᖏᑦ ᓄᓇᑦᓯᐊᕐᒥ ᑐᕌᖓᓂᖃᙱᓚᑦ. 
 
 
 ᐆᒪᔪᐃᑦ ᐆᒪᔪᕋᓱᐊᖅᑕᐅᔭᕆᐊᖃᙱᑦᑐᑦ ᐃᓂᖏᑦ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᐅᔪᑦ ᒫᓐᓇ ᓇᓗᓇᐃᖅᓯᓯᒪᕗᑦ ᐆᒪᔪᐃᑦ ᐆᒪᔪᕐᕕᐅᒋᐊᖃᙱᓐᓂᖏᓐᓂ.  ᐃᓇᖏᖅᑕᐅᒐᔭᖅᑐᑦ 
ᓄᑖᕐᓂᒃ ᑎᑎᕋᖅᑕᐅᓯᒪᔪᓂᒃ ᐸᐸᑕᐅᓂᖏᑦ ᐃᓂᖏᑦ ᐊᑐᐊᒐᕐᓂ.  
 
ᑎᑎᕋᖅᓯᒪᓂᖏᑦ ᐱᔾᔪᑎᓖᑦ ᐅᐊᓕᓂᕐᒥ ᐅᒥᖕᒪᖃᕐᕕᐅᔪᑦ ᓴᐳᑎᔭᐅᓯᒪᔪᑦ ᑐᕌᖓᓂᖃᙱᓚᑦ ᓄᓇᕗᒧᑦ. 
 
 
 ᐆᒪᔪᐃᑦ ᐊᐅᓚᑕᐅᓂᖏᑦ ᐊᕕᑦᑐᖅᓯᒪᐅᖅᑐᑦ ᐊᐅᓚᑕᐅᕝᕕᖏᑦ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᐅᔪᑦ ᒫᓐᓇ ᐊᕕᑦᑐᖅᓯᒪᓂᖃᖅᐳᑦ ᓄᓇᕗᑉ ᓄᓇᖏᓐᓂ ᐊᐅᓚᑕᐅᔪᒃᓴᐅᖁᓪᓗᒋᑦ ᐊᑐᓂ.  
ᐃᓇᖏᖅᑕᐅᔾᔮᙱᓚᑦ. 
  
ᑖᒃᑯᐊ ᑎᑎᕋᑦᑕᐅᓯᒪᓂᖏᑦ ᐃᓚᖏᑦ ᐊᑐᖅᑕᐅᔭᕆᐊᖃᕈᓐᓃᖅᐳᑦ ᐆᒪᔪᓕᕆᓂᕐᒧᑦ ᐱᔾᔪᑎᖏᑦ ᓄᓇᕗᒥ 
ᐊᐅᓚᑕᐅᓂᐊᓕᕐᒪᑕ ᒪᐃᓐᓄ ᓄᓇᕗᒥ ᐅᕝᕙᓘᓐᓃᑦ ᓄᓇᓕᓐᓂ.  ᐊᕕᑦᑐᖅᓯᒪᐅᕐᓂᖏᑦ ᓄᓇᑦᓯᐊᕐᒥ 
ᑐᕌᖓᓂᖃᙱᓚᖏᑦ.  
 
 
 
 ᐆᒪᔪᐃᑦ ᐊᐅᓚᑕᐅᓂᖏᑦ ᓇᐹᖅᑐᓕᒻᒥ ᐅᒥᖕᒪᐃᑦ ᐅᐊᓕᓂᕐᒥ ᓇᔪᒐᖏᑦ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᐅᔪᑦ ᒫᓐᓇ ᓇᓗᓇᐃᖅᓯᓯᒪᕗᑦ ᓇᐹᖅᑐᓕᒻᒥᐅᑕᐃᑦ ᐅᒥᖕᒪᐃᑦ ᐅᐊᓕᓂᕐᒥ ᐊᐅᓚᑕᐅᓂᖏᑕ ᓄᓇᐃᑦ 
ᐃᓂᖃᕐᕕᖏᑦ.  ᑐᕌᖓᓂᖃᙱᓚᑦ ᓄᓇᕗᒧᑦ.  
 
ᖃᐅᔨᒪᔭᐅᓕ:  ᖁᓚᖅᑐᖃᕐᒪᑦ ᑖᒃᑯᐊ ᐊᑐᐊᒐᐅᔪᑦ ᑲᔪᓯᓂᖃᕈᑎᑦ ᐊᑐᐊᒐᐅᓗᑎᑦ ᓄᓇᕗᒥ.  ᑭᓯᐊᓂᓕ, 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓱᖅᑯᐃᓇᖅᑎᑦᑎᔭᕆᐊᖃᖅᐳᑦ ᖁᔭᓈᖅᑕᐅᔪᒃᓴᐅᒻᒪᖔᑕ.  
 
 
 ᐆᒪᔪᓕᕆᓂᕐᒧᑦ ᐊᐅᓚᑕᐅᓂᖏᑦ ᐃᓂᖏᑦ ᓄᓇᒥ ᐊᑐᐊᒐᖏᑦ 
 
ᑖᒃᑯᐊ ᐊᑐᐊᒐᖏᑦ ᒫᓐᓇᐅᔪᖅ ᐊᕕᑦᑐᖅᓯᒪᑎᑦᑎᕗᖅ ᓄᓇᕗᒥ ᐊᐅᓚᑕᐅᔪᓐᓇᕐᓂᖏᑦ ᓱᑯᑦᑎᐊᓃᒻᒪᖔᑦ ᐊᕕᓯᒪᔪᑦ.  
ᐃᓇᖏᖅᑕᐅᔾᔮᙱᓚᑦ.  
 
ᑖᒃᑯᐊ ᐃᓗᓕᖏᑦ ᑎᑎᕋᖅᓯᒪᔪᑦ ᐊᑐᖅᑕᐅᔭᕆᐊᖃᕈᓐᓃᖅᐳᑦ ᐆᒪᔪᓕᕆᓂᕐᒧᑦ ᐱᔾᔪᑏᑦ ᓄᓇᕗᒥ 

ᐊᐅᓚᑕᐅᓂᐊᓕᕐᒪᑕ ᑕᒪᐃᓐᓂ ᓄᓇᕗᒥ ᓄᓇᓕᓐᓂᓘᓐᓃᑦ.  ᐊᕕᑦᑐᖅᓯᒪᓂᖏᑦ ᓄᓇᑦᓯᐊᕐᒥ ᑐᕌᖓᓂᖃᙱᓚᑦ 


